
КИРИШ

Мавзунинг долзарблиги. Бугунги куннинг энг долзарб муаммоси – бу

2008 йилда бошланган жаҳон молиявий инқирози, унинг таъсири ва салбий

оқибатлари, юзага келаётган вазиятдан чиқиш йўлларини излашдан иборат

(Каримов, 2009).

Ўзбекистон Республикаси жаҳон иқтисодий инқирозидан чиқиш даврида

барча етиштирилаётган қишлоқ хўжалик маҳсулотларини жаҳон бозори

талабларига жавоб берадиган даражада сифат кўрсаткичларига эга бўлишини

тақозо этади. Эндиликда қишлоқ хўжалигининг барча соҳаларида ислоҳотлар

ўтказилиб, мамлакатимизнинг озиқ-овқат хавфсизлигини таъминлаш

юзасидан бир қатор ишлар амалга оширилмоқда.

Жумладан, аҳоли жон бошига етарли миқдорда қишлоқ хўжалик

маҳсулотларини етиштириш ва истеъмол қилиш бўйича энг ривожланган

давлатлар қаторига олиб чиқиш республикада олиб борилаётган аграр

сиёсатнинг негизи бўлиб ҳисобланади.

Ўзбекистон  Республикаси  Президенти  И.А.Каримов  ўз

маърузаларида, - қишлоқ хўжалиги - Республика иқтисодиётининг энг

кўламли, ҳал қилувчи бўғини бўлиб, Республиканинг тақдири кўп жиҳатдан

шу соҳанинг қандай ривожланишига боғлиқ, - деб кўрсатиб, қишлоқ

хўжалигининг тақдири, демакки, энг муҳим ижтимоий, иқтисодий

муаммоларимизнинг ҳал этилиши, пировард натижада, мамлакатимиз озиқ-

овқат таъминоти хавфсизлиги бу борадаги ишларнинг кўлами ва

самарадорлиги билан боғлиқлигини таъкидлаб ўтган.

Сабзавотчилик Ўзбекистон Республикаси қишлоқ хўжалигининг энг

қадимги ва сердаромад соҳаларидан бири ҳисобланади. Бу ерда

етиштирилган сабзавот маҳсулотлари ўзининг таъми ва фойдалилиги билан

алоҳида ўрин тутади.

Сабазвотлар инсоннинг нормал овқатланиши учун зарур бўлган

маҳсулотлар ассортименти ўзига хос аҳамиятга эга бўлиб, улар таркибида

организм учун зарур бўлган моддалардан карбон сувлар (крахмал, қанд, ёғ,

оқсил) мавжуддир. Сабзавотларда витаминларни кўп бўлиши улар

қимматини янада оширади.

Витаминлардан ташқари сабзавотлар инсон организми учун зарур

бўлган темир тузлари, фосфор, кальций каби элементларга ҳам бойдир.

Аҳолини бу маҳсулотлар билан йил давомида узлуксиз таъминлаш

учун уларнинг ҳосилдорлигини ошириш зарур. Ҳосилдорликни ошириш

омилларидан бири итузумдошлар оиласига мансуб сабзавот экинларида кенг

тарқалган зараркунанда, касаллик ва бегона ўтларга қарши самарали кураш

чораларини излаб топишдан иборат.

Фузариоз Ўзбекистан Республикаси шароитида итузумдошлар оиласига

мансуб сабзавот экинлари ҳосилдорлигининг пасайишида муҳим роль

ўйнайдиган касалликлардан биридир. Фузариоз касаллигини қўзғатувчи

замбуруғ тупроқ фитопатогени бўлиб, узоқ муддат тупроқда сапрофит ҳолда

яшаб, вирулентлик хусусиятини йуқотмайди, бу эса унга қарши кураш

чораларини ишлаб чиқишни қийинлаштиради. Шу билан бирга, у фақат

битта навни эмас, туркумга ҳатто битта оилага кирувчи ўсимликларни

касаллантириш хусусиятига ҳам эга. Экин далаларида учрайдиган ва

итузумдошлар оиласига мансуб сабзавот экини билан туркум ёки оилага

кирувчи бегона ўтлар асосий қишлоқ хўжалик ўсимлигини касаллантирган

фузариоз замбуруғи билан зарарланиши мумкин. Фузариоз касаллигининг

тарқалишида инфекция манбалари муҳим аҳамиятга эгадир. Бу ҳолат

итузумдошлар оиласига мансуб сабзавот экин далаларида учрайдиган бегона

ўтларни инфекция манбаи сифатида қандай ўрин тутишини ўрганишни

тақазо этади.

Қишлоқ хўжалик экинларининг фузариоз касаллиги йилдан йилга кенг

тарқалиб ўсимликларни ҳимоя қилиш соҳасининг энг муҳим муаммоларидан

бирига айланиб бормоқда. Бу касаллик туфайли ҳар йили қишлоқ

хўжалигида 5-30% гача ҳосил йуқотилади (Пересыпкин, 1989). Фузариоз

касаллиги билан келгуси вегетация йилида ўсимликларнинг касалланишида

инфекция манбаларининг аҳамияти жуда ҳам каттадир. Чунки инфекция

манбаларида касаллик қўзғатувчи микроорганизмлар махсус аъзолар ҳосил

қилиб, ноқулай шароит даврида сақланиб қоладилар.

Микроорганизмларнинг ривожланиши учун қулай шароит юзага келиши

билан улар, яъни инфекция манбалари, ўсимлик қолдиқлари, тупроқ, ypyғ ва

бегона ўтлар орқали касалланмаган ўсимликларни зарарлайдилар. Қишлоқ

хўжалик экинларини фузариоз касаллигига қарши кураш чораларини амалга

оширишда инфекция манбаларини ўз вақтида йўқотиш алоҳида ўрин тутади.

Айниқса, бу борада инфекция манбаларидан бири - бегона ўтларни экин

далаларида тарқалишини ўрганиш ва уларга қарши кураш чораларини ишлаб

чиқиш ўзига хос аҳамиятга эгадир.

I-БОБ. АДАБИЁТЛАР ШАРҲИ

1.1. Экин далаларида учрайдиган бегона ўтларнинг таркиби ва уларнинг

ўсимлик касалликларининг инфекцияси манбаи бўлиб хизмат килиши

Қишлоқ хўжалик экин далаларида учрайдиган бегона ўтлар

ўсимликларнинг ўсиши ва ривожланишига таъсир этиб, ҳосилдорликни

сезиларли даражада пасайтириши билан бир қаторда, касалликларни

инфекция манбаи эканлигини назарда тўтиб, илмий адабиётлар таҳлилини

шу асосида олиб бордик.

Ўзбекистонда учрайдиган бегона ўтларни бир қатор тадкиқотчилар

ўрганганлар. Бегона ўтларни, биринчи бўлиб Л.И.Козакевич,

классификациясини берган бўлса, А.И.Мальцев таклиф этган

классификация энг мақбули деб топилган. Лекин булардан ташқари дам бир

қатор олимлар бегона ўтларнинг классификациясини тавсия этишган

(Джангуразов, Шералиев, 1986).

Ўзбекистон шароитида қишлоқ хўжалик экин далаларида учрайдиган

бегона ўтларнинг таркибини ўрганишга бир қатор тадқиқотлар бағишланган

(Коровин, 1934; Алланазарова, 1969; Худайқулов, 1972; Джангуразов, Лой

1975; Абдуллаев, 1975; Халилова, 1975; Джангуразов, Собиров, 1978;

Джангуразов, Жўрақулов, 1979; Сабиров, 1986, Галимова, 1986;

Джангуразов, Шералиев, 1986).

У.Алланазарова, (1967, 1969) Қашқадарё ҳавзасидаги лалми ерлардаги

бегона ўтларни ўрганиш мобайнида 39 оила, 182 туркумга мансуб 283 тур

ўсимликларни аниқлаган. Бегона ўтлар орасидан 35 турга мансуб ўсимлик

далаларда (15-50% гача) учраши кузатилган.

Бир йиллик бегона ўтлар 176 турни (62.2%), икки йиллик эса 18 турни

(31.4%) ташкил қилган.

Муаллиф томонидан лалми ерларда бегона ўтларни маълум бир экинга

мослашганлари кузатилмаган. Бегона ўтларга қарши агротехник, кимёвий

кураш чораларини биргаликда амалга ошириш ҳамда алмашлаб экишни

тўғри жорий қилиш самарали натижа бериши таъкидланади. Ўзбекистон

шароитида шоли далаларида бегона ўтларнинг тарқалиши С.М.Худойқулов

(1972) томонидан ўрганилган. Шоли далаларидан 65 оила, 211 туркумга

кирувчи ўсимликларнинг 390 тури аниқланган. Бу бегона ўтларнинг

тарқалиши ва далага кириб келиш йўллари кўрсатиб ўтилган.

В.А.Бурыгин ва Ф.Х.Джангуразовларнинг (1975) таъкидлашича,

Ўзбекистоннинг суғориладиган экин майдонларида 72 оила 375 туркум, 841

турга кирувчи бегона ўтлар аниқланган. Шундан 519 та тури бир йиллик,

322 тури эса кўп йиллик ўсимликлардир.

Бегона ўтларнинг асосий қисмини қоқиўтдошлар (117 тур),

ғалладошлар (109 тур), дуккакдошлар (74 тур), карамдошлар (63 тур) ва

кампирчопондошлар (20 тур) оиласига кирувчи ўсимликлар ташкил қилган.

Улар ичида турлар сони бўйича бир йиллик бегона ўтлар кўпроқ учраса

ҳам, лекин зарари жиҳатидан кўп йиллик ўсимликлар устунликка эга

бўлган.

Сурхондарё вилоятининг ғўза далаларини тадқиқ қилиш давомида,

Н.П.Лой, (1969), Ф.Х. Джангуразов ва Н.П.Лой (1975) томонидан 56 турга

кирувчи бегона ўтлар ажратиб олинган. Шундан 60% и бир ва икки йиллик

ўсимликлар бўлиб, 40% ини кўп йиллик бегона ўтлар ташкил қилган.

Муаллифларнинг фикрича, ғўза далаларида бегона ўтларнинг кўпайишига

агротехник тадбирларнинг бузилиши ва суғориш иншоотларининг

ташландиқ ҳолга келиб қолганлигидир.

Хоразм вилоятида маккажўхори экилган далаларда олиб борилган

текшириш ишлари натижасида, 16 оилага кирувчи бегона ўтларнинг 44 та

тури ажратиб олинган. Шулардан энг кўпи ғалладошлар (12 тур) ва

қоқиўтдошлар (6 тур) оиласига кирувчи ўсимлик турлари ажратиб олинган.

Кўп йиллик бегона ўтларнинг 12 та тури кузатилган. Маккажўхори экин

далалари қаровсиз бўлганлиги туфайли бегона ўтлар билан ифлосланиш

даражаси юқори эканлиги таъкидланади (Абдуллаев, 1975).

М.Х.Халилова (1975) томонидан Тошкент вилоятининг ғалла экин

далаларида тадқиқот ишлари олиб борилганда 19 оила, 82 туркум, 183 турга

мансуб бегона ўтлар аниқланган.

Турлар сонига кўра, биринчи ўринни қоқиўтдошлар, ундан кейин

ғалладошлар, шўрадошлар, дуккакдошлар, итузумдошлар,

кампирчопондошлар, бўтгулдошлар, сигиркуйрукдошлар, чиннигулдошлар

эгаллаган. Муаллифнинг фикрича бегона ўтларга қарши фақат агротехник

тадбирлар эмас, балки кимёвий препаратларни ҳам қўллаш керак.

Жиззах вилоятининг янги ўзлаштирилган ерларидаги ғўза далаларида

бегона ўтларнинг тарқалишини ўрганиш давомида биринчи йили 14-18 та

турга мансуб, иккинчи йили 24-26 та тур, учинчи - бешинчи йили 34-38 та

турга кирувчи, асосан, бир йиллик бегона ўтларни учраши аниқланган. Ғўза

далаларидан 72 та турга кирувчи бегона ўтлар ажратиб олинган

(Джангуразов, Жўрақулов ва бошқалар, 1979; Жўрақулов ва бошқалар,

1980).

Тадқиқотчиларнинг фикрича бундай далаларда агротехник

тадбирларнинг бузилиши бегона ўтларнинг кўпайиб кетишига сабабчи

бўлган.

Б.З.Собиров (1986) Жиззах вилояти шароитида беда экилган лалми

ерларда бегона ўтларнинг тарқалишини ўрганиш даврида 20 та оила, 50 та

туркум, 52 та турга мансуб ўсимликларни аниқлаган. Бир-икки йиллик

бегона ўтлардан 38 та тур, яъни 73.1%, кўп йилликлардан 14 та тур (26.9%)

ажратилган. Беда далаларида ривожланишнинг дастлабки даврида бир

йиллик бегона ўтлар ўсиш ва ривожланишда бедадан ўтиб кетадилар. Июнь

ойининг бошларидан эса кўп йиллик бегона ўтларнинг жадал ўсиши

кузатилган. Натижада, бу даврда беда далаларида турли туман бегона ўтлар

кузатилган ва улар ypyғ ҳосил қилган. Кўп ҳолларда бегона ўтлар бедага

нисбатан яхши ўсганлиги беданинг ривожланишига салбий таъсир қилиши

кузатилган. Бу даврда бегона ўтларнинг миқдори кўп ва тур таркиби ҳам

бой бўлиши аникданган.

Сирдарё вилоятининг суғориладиган ерларидан маккажўхори экилган

далалардаги бегона ўтлар таркиби текширилганда, 18 та оилага кирувчи 76

та турга тегишли ўсимликлар ажратиб олинган (Галимова, 1986).

Ғалладошлардан 14 тур, қоқиўтдошлардан - 10, бўтгуллилардан - 6,

дуккакдошлардан - 4, қолган оила вакилларидан 2-3 тадан тур аниқланган.

Кўп йиллик бегона ўтлардан 18 та тур, бир йилликлардан 40 та турга мансуб

ўсимлик ажратилган.

Ф.Х.Джангуразов ва А.Ш.Шералиев (1986) Сурхондарё вилояти

хўжаликларидаги боғ ҳамда токзорларда бегона ўтларнинг тарқалишини

тадқиқ қкилиб, 219 турга кирувчи ўсимликларни аниқлаганлар. Шундан 141

тури бир йиллик, 78 тури кўп йиллик. Бегона ўтларнинг учраши 1-4 балл

бўлган. Бог ва токзорларни бегона ўт босиб кетишига сабаб, бу ерларда

агротехник тадбирлар яхши ўтказилмаганлигидадир, деган хулосага

келинган.

Бегона ўтлар турли қишлоқ хўжалик экинларида касаллик қўзғатувчи

тупроқ патогенларининг инфекцияси манбаи эканлигини бу борада тадқиқот

ўтказган муаллифлар таъкидлаб ўтганлар (Шералиев, 1983).

Ғўза экин далаларидаги тупроқ замбуруғларининг пропагулалари билан

зарарланишига ёки уларнинг тупроқдаги миқдорини ортишига вертициллёз

вилт билан касалланган бегона ўтлар ва уларнинг қолдиқлари сабабчи

бўлади. Вилтга мойил бегона ўтлар қаторига янтоқ (Alhagi kirghisorum

Schrenk), олабута (Atriplex tatarica L.), бўзтикан (Sonchus oleraceus L.),

қўйтикан (Xanthium strumarium L.), қизилмия (Glycyrrhiza glabra L),

мармарак (Salvia sclarea L.), ихрож (Euphorbia serawschanica L.), тугмачагул

(Malva mauritana L.), мушук ўт (Psylliostachys P. leptostachya (Boiss.),

Roshk.in.Fl.), мачин (Amaranthus L., A.albus L.), шўра (Chenopodium album

L.) ва бошқалар, умуман 10 тадан кўп оилага мансуб, 23 тадан кўпроқ

турларга мансуб бегона ўтлардир.

И.М.Азимжанов ва С.С.Рамазонова (1971) ўз тадқиқотларида

Тошкент ва Сирдарё вилоятлари хўжаликларининг ғўза, картошка,

помидор, болғар қалампири ва бошқа экинлар ўстирилган далалардан

олинган бегона ўтларнинг микологик текшириш натижаларини

келтирганлар. Бегона ўтлардан Sorghum helepense L., Amaranthus

retreflexus L., Solanum nigrum L., Chenopodium album L., Artemisia annua

L., A.vulgaris L., Barbaria arcuata Rehb., Cirsium ochrolepidium Fuz.,

Convolvulus arvensis L., Xanthium strumarium L., Datura stramonium L.

кабиларни микологик текшириш натижасида Verticillium dahliae Necs.,

V.lateritium ва V.erticilbiun sp. замбуруғларини соф ҳолда ажратиб

олинган.

Ғўза далаларидан олинган бегона ўтлардан V.dahliae, картошка ва

помидор далаларидаги бегона ўтлардан эса Verticillium sp. замбуруғи

ажратилган. Муаллифларнинг фикрича, охирги йилларда жуда кўп

ўсимликларда касаллик қўзғатувчи Verticillium туркумига тегишли

замбуруғлар билан касалланиши мумкин бўлган ўсимлик турларининг

сони кўпайиб бормоқда.

Ғўзанинг яна бир касаллиги қора илдиз чириши ҳам инфекция

манбаларидан бири бегона ўтлар эканлиги исботланган.

Айниқса, далаларда кенг тарқалган саломалайкум (Cyperus rоtundus

L.), ажриқ (Cynodon dactylon (L.) Pers), (Amaranthus blitum L. sp. pi.), қора

курмак (шамак) (E. Crus-galli L.), R. etsch ва сутлама (Euphorbia L.) каби

бегона ўтлар қора илдиз чириши билан зарарланиши кўрсатиб ўтилган.

Касалликка чалинишга мойил ўсимлик турлари юзтага яқинлиги ва

уларнинг асосий қисми бегона ўтлар эканлиги аниқланган.

Ғўзанинг фузариоз касаллигининг манбалари қаторига Fusarium

oxysporum f. vasinfectum билан зарарланишига мойил экин турлари ҳамда

фузариозга чидамли, аммо паразитга ўз илдизларидан бошпана берувчи

бегона ўтлар ҳам киради деган фикрлар муаллифлар томонидан илгари

сурилган (Климова, Чадова, 1967).

А.Шералиев (1983) Ўзбекистон шароитида тут кўчати

етиштириладиган майдонларда фузариоз вилти инфекциясининг

тўпланишида бегона ўтларнинг ролини текшириш мобайнида ширица,

ғумай ва дурман ўсимликларидан кўпроқ Fusarium heterosporum,

F.moniliforme, F.solani, F.javanicum замбуруғ турларини ажратиб олган.

Муаллиф юқоридаги бегона ўтлар тутнинг фузариоз касаллигини

қўзғатувчи фузариоз замбуруғининг инфекция манбаи эканлигини тажриба

йўли билан аниқлаган.

Юқоридаги шарҳлардан кўриниб турибдики, Ўзбекистон шароитида

фақат ғўза ва тут касалликларини ўрганиш давомида бу касалликларнинг

инфекция манбаларидан бири бегона ўтлар эканлиги аниқланган. Лекин бу

борада бошқа экинлар, хусусан, сабзавот экинлари ва шу экин

далаларидаги бегона ўтлар устида ҳеч қандай илмий ишлар олиб

борилмаган. Демак, тадқиқот учун танланган мавзу жуда дам долзарб

эканлиги бир бор яна ўз исботини топди.

1.2. Қишлоқ хўжалик экинларида фузариоз касаллигини

ўрганиш ҳолати

Fusarium туркумига кирувчи замбуруғлар 400 дан ортиқ турдаги

ўсимликларда касаллик қўзғатадилар (Райлло, 1950). Касаллик

экинларнинг ҳосил сифати ва миқдорининг камайишига сабабчи бўлиб

қолмасдан, балки кўпинча ўсимликларнинг зарарланган меваси заҳарли

хусусиятига ҳам сабаб бўлади. Fusarium туркумининг кўпчилик вакиллари

сапротроф замбуруғлар бўлиб, улар ўсимликларнинг илдизини, уруғини

касаллантириши, мевасини

чиритиши, ўсишини секинлаштириши, ўтказувчи тўқималарини зарарлаб

сўлишига сабаб бўлади. Мавжуд маълумотларга асосан, Fusarium

замбуруғининг айрим турлари келтириб чикарадиган ўсимлик касалликлари

йилдан йилга ортиб бормокда. Fusarium oxysporum 150 тур ўсимликларни,

F.moniliforme - 50 турни, F.solani - 50 турни, F.javenaceum - 30 турни,

F.culmorum - 20 турни, F.sporotrichiella - 20 турни, F.graminearum - 20 турни,

F.nivale - 15-20 турни, F.sambucinum - 18 турни, F.lateritium - 15 турни,

туркумнинг қолган вакиллари эса 5-10 тадан турга кирувчи жами 405 та

ўсимликларни касаллантирадилар (Билай, 1977).

Фузариоз касаллигини Украинада В.И.Тишченко, Н.М.Маслакова ;

Туркманистонда Е.Н.Кошкелова ва бошқалар ; Қозоғистонда Г.Н. Кузмина;

Тожикистонда М.Я.Менликиев ва бошқалар ҳар хил қишлоқ хўжалик

ўсимликларида анча мукаммал илмий ишлар олиб борганлар ва яхшигина

натижага эришганлар (Билай, 1977).

Ўзбекистон шароитида қишлоқ хўжалик экинларининг ҳосилдорлигини

камайтирувчи омиллардан бири фузариоз касаллигидир. Илмий адабиётлар

билан танишиш давомида шу нарса маълум бўлдики, республикамиз

олимлари томонидан бир қатор қишлоқ хўжалик экинларининг фузариоз

касаллиги ўрганилган (Соловьева, Пояркова, 1945; Автаномов, 1959а, 19596;

Соловьева, 1964; Убайдуллаев, 1969; Гафуров, 1972; Песцова, 1974; Губанов,

Сабиров, 1977, Қараев, 1967; Шералиев, 1983; Песцов, 1987, 1990; Рахимов,

Хакимов, 2000).

Фузариоз касаллиги ингичка толали ғўзанинг асосий касалликларидан

бири ҳисобланади. Касалликнинг энг катта зарари чигитдан униб чиққан

кўчатларнинг нобуд бўлишида кузатилади. Ўсиш даврининг ўрталарида

зарарланган ғўза ўсимлигининг кўсак ҳосил қилиши 73% га, ҳар бир кўсак

оғирлиги 50% га камаяди. Ўсиш даврининг охирларида касалланган

ўсимликлар кўсакларининг микдори 3,8% га, кўсакдаги тола микдори 32% га

камаяди.

Ўзбекистон шароитида ғўзанинг фузариоз касаллиги қўзғатувчисининг

учта штамми борлиги аниқланган.

Касаллик келтириб чиқарувчи замбуруғ тупроқда зарарланган ўсимлик

қолдиқларида хламидоспоралар ҳосил қилиб сақланади (Соловьева, 1964).

Фузариоз касаллигининг қўзғатувчиси ғўзага тупроқдан илдизнинг

шикастланган қисмидан ва ҳатто шикастланмаган илдиз орқали ҳам кириб

бориши кузатилган. Чунки, касалликнинг қўзғатувчиси ўзидан илдизнинг

қопловчи тўқимасини емирувчи изоферментлар ажратиши исботланган

(Губанов, Сабиров, 1977).

Х.Убайдуллаев (1969) беданинг фузариоз касаллигини ўрганиш

давомида касалликни қўзғатувчиси Fusarium oxysporum Schlecht Snyd et

Hans.var medicaginis эканлигини ва беда тупининг зарарланиши 4.8 - 18%

гача, поясининг зарарланиши эса 1,8 - 16,4% гача бўлишини аниқлаган

ҳамда касалликнинг йил давомида ўримдан ўримгача ортиб боришини

кузатган. Касалланган беда тупларида поялар сони 54,7-66,4% гача камаяди,

унинг ўсиши ва ривожланиши секинлашиб, поя баландлиги 20-32 см га,

оғирлиги 62,6-72,2% га, кўк массаси, илдиз системаси, туганак бактериялар

сони камаяди. Беданинг фузариоз касаллиги озуқа массасининг сифатига

ҳам таъсир қилиб, оқсилнинг камайишига, яъни кўк массада 13,7-14,3% гача,

хашакда 11,8-12,5% гача мойни - 0,88% га, углеводни 4,2-3,9% га

камайтирган. Фузариоз касаллиги беданинг барча ер устки аъзоларида

кузатилади ва улар инфекция манбаи бўлиб хизмат қиладилар, лекин

зарарланган аъзоларидан ажратилган F.oxysporum var. medicaginis

замбуруғининг патогенлик хусусияти бир хил эмаслиги аниқланган.

Полиз экинларидан қовоқдошлар оиласига кирувчи қовун ва тарвуз

ўсимликлар фузариоз касаллиги билан касалланганда, уларнинг бўғин

оралиғининг қисқарганлиги, гул ҳосил қилмаганлигидан мевасининг

йўқлиги аниқланган (Песцова, 1974).

А.Шералиев (1983) томонидан тутнинг фузариоз касаллигини

Ўзбекистон шароитида ўрганган. Унинг берган маълумотига кўра,

республика бўйлаб ўтказилган кузатишлар ва микологик текширишлар

натижасида фузариоз замбуруғининг

10 турга ва 13 та тур хиллари тутни касаллантиради. Бу замбуруғлар

касалланган тут дарахтининг баргидан, новдасидан, илдизидан ва уруғидан

ажратиб олинган. Текширишлар туфайли тутдан Fusarium solani, F.

lateritium, F. oxysporum, F. gibbosum турлари билан касалланганлиги

аниқланган ва унда намоён бўлган касаллик Андижон вилоятидаги

Ҳожиобод ипакчилик давлат хўжалигида уруғдан экилган, пайвандланган ва

кўп йиллик тут дарахтларининг 10-35% фузариоз билан касаллантирган.

Тошкент вилоятининг Себзор тутхонасида бу кўрсаткич 34% га тенг бўлган.

Самарқанд ипакчилик давлат хўжалигида 25-46 %, Бухоро ипакчилик давлат

хўжалигида 18-35%, Сурхондарё ва Қашқадарё вилоятларида 25-37%,

Урганч ипакчилик хўжалигида 30-54 %, Тўрткўл тутхонасида 17-47 % га

тенг бўлган.

Муаллифнинг кўрсатишича, республиканинг барча вилоятларида

Fusarium lateritium, F. solani, F. javanicum, F.heterosporum, F.moniliforme

турлари учраган. F.avenaceum, F.semitectum, F.culmorum, F.graminearum

турлари эса айрим хўжаликлардагина учраган. Тут дарахтининг

касалланишида Fusarium замбуруғининг айрим турлари, баъзан эса 2-3 та

тури иштирок этиши кўрсатиб ўтилган.

Бу турлар ичида энг кўп учрайдиганига F.solani, F.moniliforme,

F.avenaceum, F.graminearum, F. sporotrichiella турлари мисол қилиб

берилган.

Песцов Г.В. (1990) Ўзбекистон шароитида томатдошлар оиласига

кирувчи сабзавот экинларининг фузариоз касаллигини ўрганган. Тадқиқотчи

помидор, болгар қалампири ва бақлажоннинг фузариоз касаллигини ўрганиш

давомида помидорни бу касаллик билан 37-69%, болгар қалампирини 25-

30%, бақлажонни эса 24-52 % зарарланишини кузатган. Касалланиш

даражаси 1 баллда ҳосилнинг йўқотилиши 12-13,2% бўлган бўлса, 2 баллда -

23.3-23.5%, 3 баллда - 40.2-42.0 %, 4 баллда - 73.9 - 75.7 % ҳосилнинг нобуд

бўлишини аниқлаган.

Ўзбекистондаги иссиқхоналар шароитида фузариозни бақлажонда -

Fusarium oxysporum Schl.f.sp. melongenae Matuo et- elshigami; болгар

қалампирида - F.oxysporum Schl. f.sp. lycopersici (Sacc.) Snyder et Nansen,

F.solani (Mart.) App. et Wr., F.moniliforme Sheld., F.gibbosum App. et Wr.

emend Bilai. замбуруғ турлари қўзғатишини исботлаган. Муаллиф

касалликни, асосан, F.oxysporum f.sp. lycopersici қўзғатади, лекин F.solani, F.

moniliforme ва F.gibbosum турлари касаллик патогенезида иккинчи даражали

аҳамиятга эгадир деган фикрни билдиради.

Шералиев А. (1995) Ўзбекистонда помидор ўсимлигидаги фузариоз

касаллигининг тарқалишини ўрганиш даврида бу касаллик туфайли

ҳосилдорлик йирик меваларда 15,03% га, ўртача меваларда 20% га, майда

меваларда эса 17.5% га пасайишини кузатган. Республика шароитида

помидор ўсимлигининг фузариоз касаллиги билан касалланишида

F.oxysporum, F.moniliforme, F.solani var. argillaceium, F.heterosporum,

F.gibbosum, F.sambucinum, F.lateritium,F.moniliforme var. lactis турлари ва тур

хиллари қатнашишини аниқлаган. Адабий манбаларни таҳлил қилиш

жараёнида сабзавот экииларини фузариоз касаллигининг инфекция манбаи

бўлган бегона ўтларнинг таркиби ва бу касалликнинг кечишида уларнинг

тутган ўрни ўрганилмаганлиги аён бўлди.

1.3. Ўсимликларга заҳарли таъсир қилувчи замбуруғлар

Замбуруғлар ўзининг ривожланиши давомида ўсимликларга заҳарли

таъсир к;илувчи турли хил метаболитлар ҳосил қилади. Бу метаболитлар

ўсимликларнинг ўсиши ва ривожланишига салбий таъсир қилади.

Фенол моддаларининг ортиқча микдори ўсимликларда касалликни

юзага келтиришига сабаб бўлишини тадқиқотчилар ўз тажрибалари

ёрдамида аниқлаганлар ( Губанов, Сабиров, 1977).

Fusarium туркумига мансуб кўпгина штаммларнинг фитотоксинлари

жавдар, сули ва арпанинг ўсиши даврида таъсир қилиши кўрсатиб ўтилган.

Ушбу штаммларнинг озуқа муҳити таркибида ҳосил қилган маҳсулотлари

фильтрлаб олиниб, ҳар хил шароитларда текшириб кўрилган. Баъзи

замбуруғ штаммлари ўстирилган фильтрланган суюқлик жавдарнинг тез

ўсишига салбий таъсир қилса, бошқалари эса арпанинг ўсишига худди шу

тарзда таъсир қилади (Билай, 1977).

Турли хил тупроқларни текшириш давомида токсин ажратадиган

замбуруғ турлари кулранг тупроқли, чим кулранг тупроқди, бўз, қўнғир

ўрмон тупроғида ва қўнғир тайга тупроқларда энг кўп миқдорда бўлишини

аниқлаган.

Энг юқори миқдорда токсин ажратадиган штаммлар Penicillium

туркумига (30%) тўғри келган. Бироз камроқ, миқдорда Aspergillus (22%)

туркумига, қолган токсин ажратадиган штаммларнинг 12% и эса

Такомиллашмаган замбуруғларнинг бошқа турларига мансуб бўлган.

Бир қатор тадқиқотчиларнинг таъкидлашича, (Губанов, 1972; Бородин,

Рунов, 1966; Шералиев, 1995) фитопатоген замбуруғлар токсинлари

ўсимликнинг кимёвий таркибига жиддий ўзгариш киритади, пластик

материаллар синтезига ва зарарланган ўсимликнинг бошқа физиологик

жараёнларига таъсир кўрсатади.

Сапрофит замбуруғ турларининг токсинлари озуқа муҳити учун

курашда уларнинг ўз устунлигини таъминлайди (Горленко, 1975).

С.А.Асқарова, С.Касимова (1977) Rhizoctonia solani дан ажратилган

токсин моддаларнинг ўсимликларга таъсир қилиш механизмини ўрганган.

Муаллифнинг таъкидлашича, токсин моддалари ўсимликнинг ўсиш даврида

илдиз ҳужайралари ичига кириб тўпланган, лекин ўсимлик поясида эса бу

хилдаги моддалар аниқланмаган.

О.А.Берестецкий (1978) чим - кучсиз кул ранг тупроқларда

микроскопик замбуруғларнинг фитотоксин моддалар ҳосил қилиш

қобилиятини ўрганишган. Уларнинг таъкидлашига кўра кўпчилик

микроскопик замбуруғлар ўсиш даврида фитотоксин моддалар ҳосил

қилади, булар бевосита тупроқда тўпланади ва маълум муддат давомида

сақланади.

А.Ш.Шералиев (1977) Fusarium замбуруғининг тут уруғи ва баъзи бир

оралиқ экинларнинг уруғларига фитотоксин таъсирини ўрганган. Муаллиф

тут дарахтидан ажратилган 9 та Fusarium турига кирувчи 30 штаммнинг

токсин ҳосил қилишини ўрганган. Тест- объект сифатида олинган тут, мош,

ғўза, соя ва маккажўхори уруғлари фузариоз касаллигини қўзғатувчи

замбуруғларнинг фильтрланган етти кунлик озуқа суюқлигида ивитилган.

F.lateritium, F.solani, F.heterosporum, F.javanicum, F. moniliforme,

F.oxysporum ларнинг фильтрланган озуқа суюқликлари юқорида санаб

ўтилган уруғларнинг унувчанлигига салбий таъсир қилган.

М.А.Зупаров (1984) тутзордаги тупроқлардан ажратилган 32 тур

замбуруғларнинг фитотоксин ҳосил қилиш хусусиятини ўрганган. Тест-

объект сифатида олинган тут, ғўза ва буғдой уруғлари замбуруғларнинг

фильтрланган етти кунлик озуқа суюқлигида ивитилган. Ўрганилган

замбуруғ турлари тест-объектларга ҳар хил даражада таъсир этган,

баъзилари эса, ҳатто уруғларнинг ўсишини тезлаштирган. F.solani, F.solani

var. arngillaceum, F.moniliforme, F.javanicum, F.lateritium, F.oxysporum,

Verticillium dahliae, Aspergillus niger, Penicillium urticae, Stachybotrys

alternans, Dendrohium toxicum, Curvularia intermedia замбуруғларининг

фильтрланган суюқлиги уруғларга кўпроқ салбий таъсир кўрсатган.

Ўрганилган замбуруғларнинг қолган турлари эса тест-объектларга кучсиз

таъсир қилган.

М.С.Мамиев (1997) Сурхондарё вилояти ва Қорақалпоғистон

Республикаси тупроқларидан ажратилган замбуруғларидан 2 та туркум, 6 та

турга мансуб бўлган 16 та штаммларнинг фитотоксин хусусиятини ўрганиш

учун ажратиб олган. Тест-ўсимлик сифатида буғдой, маккажўхори ва ғўза

ўсимликларининг уруғларидан фойдаланган. Замбуруғларнинг етти кунлик

фильтрланган суюқлигида уруғлар ивитилганда, улар бу ўсимликларнинг

ўсиши ва ривожланишига таъсир кўрсатган.

Текширилган замбуруғларнинг деярли кўпчилиги фитотоксин ҳосил

қилиш хусусиятига эга бўлиб, айрим штаммлар (Aspergillus niger, A. flavus)

уруғларнинг ўсиши ва ривожланишини тезлаштирса, баъзилари

(F.javanicum, F.moniliforme) аксинча уларнинг ўсишини секинлаштирган.

Шундай қилиб, ўсимликларнинг нобуд бўлишига заҳарли фитотоксин

моддаларнинг катта гуруҳига кирувчи ҳар хил бирикмалари сабаб бўлар

экан. Бу моддаларнинг таъсирида ўсимликда сўлиш жараёни содир бўлади.

Фитопатоген замбуруғларда моддалар алмашинувини тадқиқот қилиш юксак

ўсимликлар касалликларининг патогенезини ва касалликка бардошлилигини

ўрганишда катта аҳамиятга эга.

Fusarium туркуми вакиллари тупроқда ҳаёт кечирадиган факультатив

фитопаразитлар қаторига киради, уларнинг ҳосил қилган метаболитлари

экинзорлардаги тупроқда касалланган ўсимлик қолдиқлари орқали

тўпланишига сабаб бўлади. Бу моддалар сувда эрувчанлик хусусиятига эга

бўлганлиги учун ўсимликларнинг мевасига тўпланиб, улар истеъмол

қилинганда инсонлар саломатлигига салбий таъсир кўрсатиши мумкин.

1.4. Қишлоқ хўжалиги экинларида касаллик қўзғатувчи  фузариоз

касаллигига қарши кураш чоралари

Қишлоқ хўжалик экинларининг фузариоз касаллигига қарши

республика шароитида қўлланиладиган кураш чоралари экинлар турига

қараб агротехник, биологик ва кимёвий усулларни қўллашга қаратилган.

Сурхондарё вилоятининг тажриба станциясида ўтказилган тадқиқотлар

натижасида шу нарса маълум бўлдики, икки йил давомида беда экилган

далаларга ингичка толали ғўза навлари экилганда, фузариоз касаллиги 4.3 -

4.8 маротаба камайган, пахта ҳосилдорлиги эса 5-11 ц/га га ошган.

Ғўза экилган далаларга гўнг ва унинг компостини солиш тупроқда

фузариоз касаллиги антагонистларининг кўпайишига ва ҳосилдорликнинг

ошишига олиб келган. Ғўза экилган далаларга чириган гўнгни солиш, бошқа

тажриба вариантларига нисбатан фузариоз замбуруғларининг патоген

турлари 1,4-2,8 маротаба ҳосилдорликни 3-7 ц/га га оширган (Қараев, 1967).

Ингичка толали ғўза навларини фузариоз касаллигига чидамлилиги,

касалликка берилувчан навларга нисбатан, уларда захирадаги углеводларни

парчалайдиган гидролитик жараёнларни сусайтирувчи модда алмашинишига

нисбатан қаршилиги юқори бўлишидадир, деган фикрни илгари сурадилар.

Касалликка нисбатан чидамли навларга 9877-И, 9732-И, Ашхабод-25 каби

ингичка толали ғўзаларни киритади (Губанов, Сабиров, 1977).



19

Беданинг фузариоз касаллигига нисбатан чидамли деб Далварзин 2 ва

425 навлари кўрсатилган. Баҳорда экилган беда, ёзда экилганларига нисбатан

камроқ касалликка чалиниши кузатилган ва кўчатларни сакланиб қолиши

94.7-95.4% ни ташкил қилган. Ҳар йили беда экилган далаларга минерал

ўғитлардан К20 - 300 кг/га ва Р205-150 кг/га солиш фузариоз касаллигини 1.7 -

2 марта камайтирган.

Беданинг фузариоз касаллигига қарши экиладиган уруғни ТМТД

кимёвий препарати билан дорилаш яхши натижа беришини кўрсатиб ўттан

(Убайдуллаев, 1969).

Тутнинг фузариоз касаллигига қарши, уруғни экишдан олдин (узген,

олгин) фунгицидлар билан дориланганда тажриба вариантида 88.5%

кўчатлар сони сақланиб, касал ўсимликлар 5-10% ни ташкил қилган,

назоратда бу кўрсаткич мувофиқ равишда 64.2% ва 25-36% га тенг бўлган

(Шералиев, 1989).

Тутнинг фузариоз касаллигига қарши, уруғ билан биргаликда тупроқда

Trichoderma lignorum (штамм 2398) биологик препаратини солиш ҳар гектар

ердан олинадиган кўчатлар сонини 100-135 мингтага етказиб, касал

ўсимликларни 2,8 маротаба камайишига олиб келган. Тупроқка Aspergillus

terreus, Penicillium notatum, Trichothecium roseum замбуруғларини уруғ

экишдан олдин солиш ҳам тутнинг фузариоз касаллигига қарши яхши

натижа беради деган хулосага келган (Зупаров, 1984).

Қовундаги фузариоз касаллигига қарши антогонист - замбуруғларни

қўллаш ҳам яхши натижа берган (Кленова, Песцов, 1985). Касалликка қарши

антогонист - замбуруғларнинг 282, 298 ва 300 штаммлари билан қовун

уруғига ишлов берилганда, техник самарадорлиги 35-37% ни ташкил қилган

ва ҳосилдорлиги ҳам назоратга нисбатан юқори бўлган. Шу штаммларни

тупроқда солишганда ҳам ижобий натижалар берган. Уларнинг техник

самарадорлиги 33.7-33.8 % га тенг бўлиб, ҳосилдорлиги назоратга қараганда

анча баланд бўлган.

Г.В.Песцов (1987) помидорнинг фузариоз касаллигига қарши чидамли

навларни экишни тавсия этади. Бунинг учун ўз тажрибалари ёрдамида синаб

кўрган Fusarium oxysporum f.sp. lycopersici нинг 1-штаммига нисбатан

чидамли бўлган помидорнинг F.pimpinellifolium Mo асс. 160 тизимини

фузариоз касаллигига нисбатан чидамли навларини яратишда фойдаланиш

учун тавсия этади.

Республикамиз шароитида Қишлоқ хўжалик экинларининг фузариоз

касаллигига қарши тавсия этилган кураш чоралари билан танишиш давомида

шу нарса маълум бўлдики, сабзавот экинларидан помидор ва болгар

қалампири, баклажоннинг касаллигига қарши кураш чоралари етарли

даражада ишлаб чиқилмаган. Айникса, касалликка қарши кураш чораларини

ишлаб чиқишда бир қатор омиллар билан биргаликда фузариоз

касаллигининг келиб чиқишида қатнашган турлар таркиби, тарқалиши,

патогенлик хусусиятларини роли ўрганилмаган.

Олинган натижалар экинзорлардаги фитосанитария ҳолатининг

яхшиланишига энг муҳими инсонларга экологик соф озиқ - овқат

маҳсулотларини етиштириб беришга хизмат қилади.

II-БОБ. ТАДҚИҚОТ УСУЛЛАРИ

2.1. Итузумдошлар оиласига мансуб сабзавот экин далаларида

учрайдиган бегона ўтларнинг мивдорини аниклаш усули

Бегона ўтларнинг ҳисобини олишда А.Жўрақулов ва бошқ,. (1985)

таклиф этган усулдан фойдаланилади. Шунга кўра, бир йиллик бегона

ўтларнинг тарқалишини ҳар бир намунада 1 м2 майдондан ҳисоби олинади.

Бундай намуналар текшириш олиб борилаётган даланинг бир неча еридан

диагонал бўйлаб йиғилади. Дала диагонал бўйлаб 4 қисмга бўлинди, ҳар бир

қисмдан диагонал асосида учта еридан бир йиллик бегона ўтлар учун 1м2

майдончадаги, кўп йилликлар учун эса 10 м2 майдончадаги микдор ҳисобга

олинади.

Итузумдошлар оиласига мансуб сабзавот экин далаларида учрайдиган

бегона ўтларнинг тарқалиши 5 баллик система бўйича баҳоланади.

Бунга кўра ўтларнинг далада тарқалиши кўз билан чамалашга

асосланди. 1. Схемага асосланган ҳолда.

Бегона ўт билан
ифлосланиш

ҳаражасининг балл билан
ифодаланиши

Бегона ўт билан
қопланганлиги, %

ҳисобида

Бегона ўт билан
ифлосланганлик ҳаражаси

1 0 - 10 Жуда кам

2 10 - 30 Кам

3 30 - 70 Ўртача

4 70 - 100 Кучли

5 100 юқори Жуда кучли

2.2. Итузумдошлар оиласига мансуб сабзавот экинларининг фузариоз

касаллиги билан зарарланганлигини ҳисобини олиш усули

Помидор, болгар қалампири ва бақлажон экинларининг ниҳолларини

фузариоз билан зарарланганлигини икки жуфт барг ҳосил қилгандан бошлаб

ҳисобга олинади (Чумаков ва бошқ.. 1990). Бунинг учун ҳар бир қаторнинг

0,25 м масофасидан 10 та намуна олинади. Намунага олинган помидор,

болгар қалампири, бақлажон ўсимликларини қуйидаги шкала асосида

гуруҳларга ажратилди:

0 - соғ ўсимлик;

1 - ўсимлик кучсиз зарарланган, яъни уруғ баргларида ва илдизларида

қўнғир доғлар кузатилади;

2 - ўсимликнинг зарарланиши ўртача, яъни илдиз буғизини

ингичкалашиш белгилари кузатилади;

3 - ўсимлик кучли зарарланган, яъни илдиз бўғизининг ярми

ингичкалашган;

4 – ниҳол қуриб қолган.

Помидор ва болгар қалампири фузариоз касаллиги билан

зарарланганлигининг ҳисобини олишни вегетация даврида ўсимликларнинг

гуллаш давридан бошлаб, меваларни ҳосил қилишигача ва касалликнинг

ривожланишини энг юқори чуққисига чиққан вақтгача давом эттирилади.

Бунинг учун 50 гектаргача бўлган экин майдонларидан 20 та намуна

олинади. Агар экин майдони 50 гектардан катта бўлса, ҳар гектар қўшимча

майдондан яна иккитадан намуна олинади.

Намуналарнинг ҳар биридан 10 тадан ўсимлик олинади. Сабзавот

экинларидаги фузариоз касаллигининг ривожланиш даражасини, яъни сифат

ўзгаришлари қуйидаги шкала асосида, баллар ёрдамида ифодаланади:

0 - соғлом ўсимлик;

1 - ўсимликнинг айрим новдаларида ва 25% баргларида касаллик

белгилари бор;

2 - ўсимликнинг айрим новдаларида касаллик белгилари яққол кўзга

ташланади, 26-50% гача баргларида касаллик белгилари бор;

3 - ўсимлик касаллик туфайли ривожланмаган, ҳосили деярли йўк,

баргларинииг 50% дан ортиқ қисми зарарланган;

4 - ўсимлик бутунлай қуриб қолган.

2.3. Помидор, болгар қалампири ва бақлажондаги фузариоз

касаллигининг зарарини аниқлаш усули

Помидор, болгар қалампири ва бақлажоннинг фузариоз касаллиги

туфайли ҳосилдорлигининг камайиши қуйидаги кўрсаткичлар: мевалар сони

ва оғирлигининг камайиши микдорига қараб аниқланади. Текширилган

намуналарда ўсимликлар сони 10 та тупдан кам бўлмаслиги керак.

Намуналардаги соғлом ва касалланган ўсимликлардаги мевалар сонининг

ҳисоби олинади. Шундан сўнг соғлом ва касалланган ўсимликлардаги

меваларнинг ўртача сони орасидаги фаркни % билан ифодаланиши

касалнинг зарарини кўрсатади, у қуйидаги формула асосида топилади

(Чумаков, Захарова, 1990)

;)(100 AaAB 

бунда:

В - ҳосилнинг йўқотилиши, % ҳисобида;

А- соғлом ўсимликларнинг ҳосили;

а - касал ўсимликларнинг ҳосили.

Касаллик зарарининг коэффициенти қуйидаги формула асосида

топилади:

К13= (100 - Уб) : Б
бунда,

К13 - касаллик зарарининг коэффициенти;

Уб — назоратга нисбатан касал ўсимликларнинг ҳосили, % ҳисобида;

Б - касалликнинг намоён бўлиши балл ёки % ҳисобида

2.4. Фузариоз замбуруғларини помидор, болгар қалампири, бақлажон ва

бегона ўтларнинг турли аъзоларидан соф ҳолда намланган камераси

усулида ажратиб олиш

Фузариоз замбуруғларини сабзавот экинлари ва бегона ўтларнинг турли

аъзоларидан ажратиб олиш учун энг аввало ўсимликларнинг бу аъзоларини

бошқа микроорганизмлардан тозалаш зарур (Билай, 1977). Бунинг учун

текширилаётган ўсимликнинг аъзоларини сиртқи қисми стерилизация қилиш

учун текширилаётган ўсимлик аъзосини 1:1000 марта суюлтирилган сулема

эритмасига 1-2 дақиқа солиб турилади ва уни эритмадан олиб бир неча

секунд спиртли эритмада тутиб турилади. Сўнгра сувда ёки 50% ли спиртда

яхшилаб ювилади ҳамда стерилланган сувда яна қайта ювилади.

Стерилизация қилишда формалинни 1:300 марта суюлтирилган

эритмасидан ҳам фойдаланилади. Бу эритмада ўсимлик аъзоси 30 дақиқа

ботирилиб, кейин 2 соат давомида унинг буғида димланади. Стерилизация

қилиш учун бромли сувнинг 0.1-1% ли эритмасидан ҳам фойдаланиш

мумкин. Эритмага ўсимлик аъзоси бир неча секунд солинади сўнгра сув

билан яхшилаб ювиб ташланади. Бундан ташқари, ўсимлик аъзоларини

стериллаш учун 3% ли водород перекисдан ёки 2% ли калий перманганат

эритмасидан ҳам фойдаланиш мумкин. Бу эритмаларга ўсимлик аъзолари 1-5

дақиқа ботириб олиниб, сўнгра стерилланган сув билан яхшилаб ювиб

ташланади.

Юқоридаги усуллар билан стерилизация қилинган ўсимлик аъзолари

замбуруғни соф ҳолда ажратиб олиш учун Петри ликобчаси ҳосил қилинган

намлик камерасига жойлаштирилади (Билай, 1977).

Бунинг учун Петри ликобчасининг тубига фильтр қоғозини

жойлаштириб, уни +120°С ҳарорат 1 атм. босимда 20 дақиқа давомида

автоклавда стерилизация қилинади. Фильтр қоғозли Петри ликобчалари

аланга олдида стерилланган сув билан намланади ва алангада қиздириб

олинган скальпел ёрдамида ўсимлик аъзолари 1-3 см катталикда қирқиб

олинади ҳамда ҳар бир ликобчага 4-6 тадан қилиб териб чиқилади.

Қирқилган ўсимлик аъзолари жойлаштирилган Петри ликобчалари 24-26°С

ҳароратли термостатларга қўйилиб, 3-кундан бошлаб кузатилади ва

бўлакчалар сиртида ҳосил бўлган замбуруғ мицелийлари ёки споралари

пробиркалардаги қия агарли озуқа муҳити сиртига экилади. Замбуруғларни

ўстириш учун озуқа муҳит сифатида агарли суслодан фойдаланилади (Билай,

1977).

Озуқа муҳитларда бактерияларнинг ўсишини олдини олиш учун лимон

кислотаси солиб, унинг рН муҳитини 4.5-5 га келтирилади. Замбуруғ экилган

пробиркалар 24-26°С ҳароратга эга бўлган термостатларга ўстириш учун

қўйилади.

2.5. Фузариоз замбуруғларини тупроқдан ажратиб олиш усули

Тупроқдан фузариоз замбуруғларини ажратиб олиш учун

микробиология ва микологияда қабул қилинган усул асосида ўтказилади

(Билай, 1977). Фузариоз замбуруғларининг тупроқдаги миқдорини

аниқлаш учун 10 г тупроқни 90 мл стерилизация қилинган колбачага сув

солиб 5 дақиқа давомида тупроқ эритилади. Стерилланган пипетка ёрдамида

1 мл суспензия 9 мл стерилланган пробиркадаги сувга солинади. Бу жараён

яна қайтарилади. Учинчи ва тўртинчи пробиркадаги суюқлик Петри

ликобчалардаги озуқа муҳитига 1:1000, 1:10000 нисбатда экилади. Бунинг

учун 0.5 мл олинган суспензия Петри ликобчасига солинган агарли озуқа

муҳити юзига шпатель ёрдамида бир текис қилиб ёйилади. Бу жараён уч

марта такрорланади. Ундан ташқари, замбуруғларни ажратиш учун

тупроқнинг майда заррачаларини Петри ликобчаларидаги агарли озуқа

муҳити юзасига бир текис қилиб сепилади. 3-7 кундан кейин тупроқ

бўлаклари атрофида ҳар хил замбуруғлар колонияси пайдо бўлади. Униб

чиққан замбуруғлар микологик илгак воситасида пробиркадаги агарли озуқа

муҳитига экилади. Сўнгра 1 г абсолют қуруқ, тупроқ намунасидан бир

вақтнинг ўзида тажриба учун олинган тупроқ билан бирга 1 г тупроқни

тарозида тортиб қуритиб қўйилади. 1 г тупроқдаги замбуруғларнинг

миқдорини қуйидаги формула бўйича аниқланади:

а - 1 г қуруқ тупроқдаги замбуруғ миқдори, дона ҳисобида;

б -Петри ликобчасидаги ўртача колониялар миқдори, дона ҳисобида;

в-экилган суюқлик миқдори, мл ҳисобида;

г-1 мл суспензиянинг миқдори, томчи ҳисобида;

д-текшириш учун олинган қуруқ тупроқ оғирлиги, г ҳисобида.

Экилган Петри ликобчалар 3-кундан бошлаб, вақти-вақти билан

текширилиб турилиб, униб чиққан замбуруғ колониялари агарли озуқа

солинган пробиркаларга экиб олинади. Кузатиш 15 кун давом этади.

Замбуруғ миқдорини  аниқлаш учун маълум миқдорда суюлтирилган, яъни

Петри ликобчаларида колониялар сони 20 дан 100 тагача бўлган намуналар

танлаб олинади. Бунда ҳар бир колония шартли равишда спора ёки гифлар

бўлагидан ҳосил бўлган деб ҳисобланади. Ҳар бир колониядаги замбуруғ қия

қилиб қотирилган агарли озуқа муҳити солинган пробиркаларга экилади.

Фузариоз замбуруғларининг турларини аниқлашда В.И. Билай (1977) нинг

классификациясидан ва VIII томлик «Флора грибов Узбекистана» (1978-

1997) китобидан фойдаланилади.

2.6. Фузариоз замбуруғларинииг патогенлик хусусиятини аниклаш

усули

Фузариоз касаллигини қўзғатувчи замбуруғни картошкадан тайёрланган

суюқ озуқа муҳитида, 28°С ҳароратда ўстирилади. 15 кундан сўнг суюқ озуқа

муҳити фильтрланиб икки баравар суюлтирилади. Фузариоз

замбуруғларининг патогенлик хусусиятларини текшириш учун помидор,

болгар қалампири ва бақлажон кўчатларининг илдизлари 1 соат давомида

ботириб қўйилади. Назорат сифатида оддий сувга илдизлари ботирилган

кўчатлар олинади. Зарарланган кўчатлар тупроғи стерилланган тувакларга

экилади. Кўчатларнинг белгиларига қараб уларни касалликка

берилувчанлиги аниқланади (Фадеев, 1979).

2.7 Фузариоз замбуруғларининг фитотоксин ҳосил қилиш

хусусиятини аниқлаш усули

Ажратиб олинган фузариоз замбуруғларинииг фитотоксин ҳосил қилиш

хусусиятини аниқлашда ўсимлик уруғларининг ўсиш хусусиятига қараб,

яъни биопроба усулидан фойдаланилади (Билай, 1977; Берестецкий, 1973).

Фузариоз замбуруғларинииг фитотоксин ҳосил қилиш хусусиятини

ўрганиш учун қишлок хўжалик экинларининг уруғлари олинади. Бу уруғлар

фузариоз замбуруғи турлари ўстирилган фильтрланган суюқ, озуқада 24 соат

давомида ивитилиб, ундан сўнг тубига фильтр қоғози ёйилган Петри

ликобчасидаги нам камерага жойлаштирилади. Петри ликобчалари 5-7 кун

давомида термостатда 25-27°С да уруғлар униши учун сақланади, сўнгра

ўсган уруғларнинг илдиз ва пояларининг узунлиги ўлчанади. Фузариоз

замбуруғлари ҳосил қилган фитотоксинларнинг уруғларга таъсирини

ўрганиш 10-15 кун давомида олиб борилади. Фитотоксин ҳосил қилувчи

турлар ва намуналар қаторига назоратга нисбатан уруғларнинг униш

қобилияти 30% га пасайтирган тур ва штаммлар киритилади.

2.8. Фузариоз замбуруғлари  билан  помидор,  болгар қалампири,

бақлажон ва бегона ўтларни сунъий зарарлаш усуллари

Помидор, болгар қалампири, бақлажон ва улар етиштирилган далаларда

учрайдиган бегона ўтларни фузариоз замбуруғлари билан сунъий усулда

зарарлаш учун аниқланган замбуруғларни лаборатория шароитида

кўпайтирилади. Бунинг учун озуқа сифатида колбаларга буғдой дони, сув

билан бирга (1:1 нисбатда) солиниб, автоклавда 1 атм. босимда 1 соат

давомида стерилизация қилинади. Сўнгра бу колбаларда фузариоз

замбуруғларининг керакли турлари 10-15 кун давомида вақти-вақти билан

аралаштириб турган ҳолда ўстирилади. Тажриба ўтказиладиган далага эрта

баҳорда ҳар 100 м2 майдонга 3-4 кг ҳисобида зарарланган буғдой дони

солинади (Чумаков, Захарова, 1990).

Тадқиқот қилинаётган ўсимликларни фузариоз замбуруғлар билан

зарарлашнинг иккинчи усули, уларнинг уруғларини сунъий зарарлашдир.

Бунинг учун фузариоз замбуруғларининг керакли турлари суюқ озуқа

муҳитида суслода 10-15 кун давомида ўстирилади ва ўсимликларнинг уруғи

экилишидан олдин замбуруғ ўстирилган суюқликка 1-2 соат давомида

ивитилиб зарарланади (Дудка, 1982).

III-БОБ. САБЗАВОТ ЭКИН ДАЛАЛАРИДАГИ БЕГОНА ЎТЛАРДАГИ

ФУЗАРИОЗ КАСАЛЛИГИ ИНФЕКЦИЯСИНИНГ ТЎПЛАНИШИ ВА

САҚЛАНИШИ

Бегона ўтлар қишлоқ хўжалик экинларининг турли хил касал-

ликларини тарқалишида ва уларнинг инфекциясини сақланишида асосий

роль ўйнайди деган фикрни бир қатор олимлар таъкидлаб ўтганлар

(Мальцев, 1962; Азимжонов, Рамазонова, 1971; Шералиев 1983).

3.1. Итузумдошлар оиласига мансуб сабзавот экинларининг

фузариоз касаллиги

3.1.1. Ниҳолларнинг фузариоз касаллиги

Тупроқ юзасига чиққан ниҳолларнинг илдиз бўғзи ингичкалашиб қўнғир,

сўнгра қора тус олади ( “қора оёқ” касаллиги), ниҳоллар бужмайиб, нобуд

бўлади. Қўзғатувчи зарарланган ниҳол атрофидаги ўсимликларга ҳам ўтади

ва касалликнинг ўчоқлари пайдо бўлади. Бу ҳолат айниқса иссиқхоналарда

тез-тез учрайди. Кечроқ зарарланган ниҳоллар ҳалок бўлмайди, аммо илдиз

бўғзи ингичкалашади ва тўқ тус олади, илдизлари яхши ривожланмайди,

кўчириб экилганда яхши тутиб кетмайди.

Одатда илдиз ва илдиз бўғзи зарарланиши кўчатлар кўчириб экилган

кундан бошлаб 6 ҳафта давомида кузатилади. Вақт ўтиши билан

ниҳолларнинг замбуруғларга чидамлилиги кучайиб боради ва 6 ҳафтадан

кейин кўчатлар кам ҳолларда зарарланади.

Касалликка помидор, қалампир, бақлажон турлари ва бегона ўтлар

чалинади.

Тупроқда қўзғатувчиларнинг пропагулалари қанча кўп бўлса, об-ҳаво

факторлари билан боғлиқ ҳолда, зарарланган ниҳоллар сони ҳам шунча кўп

ва зарарланиш даражаси шунча баланд бўлади. Ҳарорат паст (4-10оС) ва

намлик юқори бўлиши (ёмғир, шудринг), совуқ сув билан суғориш, кўчатлар

зич жойланиши, кўчириб экиш ўз вақтидан кечиктирилиши, ниҳоллар

орасида шамол яхши юрмаслиги, тупроқ устида қатқалоқ пайдо бўлиши

ниҳол касалликларини кучайтиради.

Қўзғатувчи замбуруғлар тупроқда сақланади. Иссиқхонада ҳар йили ўша

тупроқни ишлатиш унда патоген замбуруғлар миқдори кўпайиб боришига ва

касаллик ўчоқлари пайдо бўлишига олиб келади.

Fusarium solani замбуруғининг белгилари. Ҳаво мицелийси бароқ ёки

юпқа парда шаклли, оқ, оқ-пушти, оқ-оч-жигарранг-сариқ тусли.

Макроконидиялар ҳаво мицелийси, пионнот ва спородохийларда пайдо

бўлади, урчуқ-ўроқ шаклли, эгилган, баъзан деярли эгилмаган, 4-6

ҳужайрали, кўп бўлганида оч-қўнғир-сариқ, кўкиш-яшил, қўнғир-оқиш

тусли, 4 ҳужайралиларининг ўлчами 30-45х4,5-5,5 мкм, 6 ҳужайралиларники

20-60х4-7 мкм.

3.1.2. Помидор, қалампир ва бақлажон ўсимликларининг  фузариоз

сўлиши (фузариоз вилт)

Зарарланган уруғ, уруғбарг ва ёш ниҳоллар бутунлай чириб кетади.

Касалликни гифомицет замбуруғи Fusarium oxysporum қўзғатади. Дунёнинг

барча мамлакатларида фузариоз вилт вертициллёз сўлишга нисбатан жуда

кенг тарқалган (Флетчер, 1987).

Вилт помидор, бақлажоннинг пастки барглари, кўпинча бир томондан

сарғайиши ва ўсимликлар сўлғин бўлиб қолишидан бошланади. Сўлган

барглар қурийди, бироқ тушмасдан, новдаларда осилиб қолади. Новдалар

ҳам ўсимликнинг бир томонида сўлиши мумкин, кейинчалик бутун ўсимлик

сўлади. Новдалар устида сариқ чизиқчалар пайдо бўлади. Зарарланган

ўсимликлар сўлишдан олдин заифлашади ва бўйи жуда паст бўлиб қолади.

Ўсимлик сўлишининг сабаби – ўтказувчи тўқималар замбуруғ мицелийси

билан тўлиб қолиши ҳамда ўсимлик замбуруғ чиқарган токсинлари билан

заҳарланишидир. Поя қия кесилса, ўтказувчи тўқималар қўнғир тус олгани –

кучли доғланиш кузатилади. Вилт ўсимликнинг пастки қисмидан юқори

ярусларга тарқалиши билан бирга, ўтказувчи тўқималардаги кучли доғланиш

ҳам шу йўналишда, тупроқ сатҳидан (илдиз бўғзидан) ўсимлик тепасигача

тарқалади (илдиз чириш билан зарарланган ўсимликлардаги доғлар илдиз

бўғзидан фақат 10-15 см баландликкача кўтарилади). Оғир тупроқларда

1-расм. Помидордаги фузариоз сўлиш касаллиги

2-расм. Қалампирдаги фузариоз сўлиш касаллиги

3-расм. Бақлажондаги фузариоз сўлиш касаллиги

касаллик жуда тез тарқалади. Замбуруғ иссиқсевар организм, у ўсимликларни

тупроқ ҳарорати 21-33ºС, оптимум 28ºС бўлганида кучли зарарлайди.

Ортиқча азотли ўғит бериш касалликни янада кучайтиради. Қўзғатувчи

ўсимлик тўқималарига томирлари орқали киради, зарарланган помидор

ўсимликларининг илдиз бўғзида пушти моғор кўриниши мумкин.

Замбуруғнинг хламидоспоралари тупроқда 11 йилгача сақланиши,

қўзғатувчи уруғ орқали ҳам ўтиши мумкин (1, 2, 3-расмлар).

Fusarium oxysporum нинг белгилари: Мицелий пушти, қизғиш ёки

бинафша рангли, камроқ ҳолларда оқ ёки оч-сарғиш. Макроконидиялар ҳаво

мицелийсида, пионнотларда ва спородохийларда озроқ миқдорларда

ривожланади, кўпчилиги 4, баъзилари 5 ёки 6 ҳужайрали, рангсиз, урчуқ ёки

ёй шаклли, деярли тўғри ёки бироз камон каби эгилган, 4

ҳужайралиларининг ўлчами 25-40х3,2-5 мкм, 6 ҳужайралилариники 30-59х3-

5 мкм. Микроконидиялар ҳар доим жуда кўп миқдорда, мицелийда, кўпинча

шилимшиқ модда билан ёпишган сохта бошчаларда ёки бевосита гифаларда

тўп-тўп бўлиб пайдо бўлади, улар 1 ёки 2 ҳужайрали, цилиндр, эллипсоид

ёки тухум шаклли, эгилган ёки эгилмаган, ўлчами 5-15х2-4 мкм.

Хламидоспоралар кўп миқдорда, гифа ўртасида ёки учида, одатда якка ҳолда,

баъзан занжирчаларда ривожланади, думалоқ, қалин қобиқли, рангсиз, 1 ёки

2 ҳужайрали, диаметри 3,6-7 мкм. Замбуруғ склероций ҳам ҳосил қилади.

Fusarium oxysporum замбуруғининг 50 тадан кўпроқ махсус формалари

мавжуд бўлиб, уларнинг микроскопик ва макроскопик белгилари бир хил,

улар фақат ўзлари мослашган (хўжайин) ўсимлик тур ва навларини зарарлай

олиши билан характерланади. Жумладан, сабзавот, картошка ва полиз

экинларини зарарловчи формалар қаторига қуйидагилар киради: f.sp. apium

сельдерейда, f.sp. asparagus сарсабилда, f.sp. betae лавлагида, f.sp. cepae пиёз

ва саримсоқ турларида, f.sp.ciceris нўхатда, f.sp. conglutinans карам, шолғом

ва бошқа бутгулдош экин ва ўтларда, f.sp. coriandri кашничда, f.sp.

cucumerinum бодрингда, f.sp. glycines сояда, f.sp. lycopersici помидорда, f.sp.

melongenae бақлажонда, f.sp. melonis қовун турларида, f.sp. niveum тарвузда,

f.sp. phaseoli ловия ва мошда, f.sp. pisi горохда, f.sp. raphani туруп ва

редискада, f.sp. spinаciae исмалоқда ва f.sp. tuberosi картошкада паразитлик

қилади.

Вегетация даврида касаллик тупроққа ишлов бериш қуроллари ва

суғориш суви орқали ҳамда кўчатларни кўчириб экиш пайтида тарқалади.

Касаллик ҳосилга кучли салбий таъсир қилади. Ўсиш даврининг ўрталарида

енгил зарарланган ўсимликларнинг ҳосили 11-12 фоизга пасаяди, август

ойининг бошларида кучли зарарланган ўсимликларнинг ҳосили бутунлай

йўқотилади. Фузариоз вилт Ўзбекистонда (ва бошқа Марказий Осиё

мамлактларида) жуда кенг тарқалган.

3.2. Итузумдошлар оиласига мансуб сабзавот экин далаларида

учрайдиган бегона ўтларнинг фузариоз билан касалланиши

Сабзавот экин далаларида кенг тарқалган бегона ўтларни кўздан

кечирганда, бу ўсимликларда фузариоз касаллигига хос бўлган белгилар,

яъни пастки ярусда барг четларида ва томир ораларида куйганга ўхшаш

дастлаб сарғиш, кейинчалик қўнғир доғларнинг пайдо бўлиши, баъзан

ўсимликнинг гули, меваси ва баргларининг тўкилиши ҳолатлари кузатилади.

Бундай ўсимликлар поясидаги ўтказувчи тўқима найлар замбуруғ

метаболитлари таъсирида унинг ёғочлик қисми қорайиб некроз ҳосил бўлиб

қолади.

Бир турдаги ўсимликдан 3-4 турдаги фузариоз замбуруғи ажралиб

чикиши мумкин. Бефарқ тугмачагул, дағал каноп, дробов отқулоғи,

каллакдор эчкисоқол, олабута, сабзавот семизўти, чумчуқтили торон, эшак

шўра, қўйпечак ва қўйтикандан тўртта тур фузариоз замбуруғи ажралиб

чиққан бўлса, наштарбарг зубтурум ва оқ читирдан фақат 2 та тур фузариоз

замбуруғи ажратиб олинган. Қолган бегона ўтлардан эса уч турга кирувчи

фузариоз замбуруғи ажратилган (1, 2, 3-жадваллар).

1-жадвал

Итузумдошлар оиласига мансуб сабзавот экин далаларида кенг тарқалган

бегона ўтларнинг фузариоз билан касалланиши

Бегона ўтларнинг
турлари

Бегона ўтлар
йигилган майдонлар

Касал
ўсимликлар

Помидор
экин

майдони

Болгар
қалам-
пири

даласи

Бақла-
жон

даласи

Дона
ҳисо-
бида

%
ҳисо-
бида

Amaranthus albus + + + 11 1 55
Atriplex tatarica + + + 12 60
Bromus tectorum + - - - -
Capsella bursa-pastoris + + + / 3 15
Convolvulus arvensis + + + 12 60
Cynondon dactylon + + + 3 15
Euclidium syriacum + - - 3 15
Malva naclecta + + + . 11 55
Plantago major + + + 8 40
Plantago lanseolata + + + 5 25
Polygonum aviculare + + - 4 20
Potentill reptans + - + , 8 40
Rumex drobovii + + + 9 40
Sonchus oleraceus + - + 4 20
Solanum nigrum + + + 12 60
Sisymbrium loeseli + + + - 1 45
Tragopogon malicus + + - 4 20
Tragopogon capitatus - + + 3 15
Xanthium strumarium + + + 12 60
Fumaria vaillantii + + + 3 15
Chenopodium album + + + 4 20
Жами: 21 20 18 16 152 36.2

2 - жадвал
Касаллик белгилари намоён бўлган бегона ўтлардан ажратиб олинган Fusarium туркумига

кирувчи замбуруғ турлари

Замбуруғ

турлари

Бегона ўтларнинг турлари
Am

ar
an

th
us

 a
lb

us

At
rip

le
x 

ta
ta

ric
a

Br
om

us
 te

ct
or

um

Ca
ps

el
la

 b
ur

sa
-p

to

ris

nv

ol
vu

lu
s a

rv
en

Cy

nd
on

 d
ac

ty
lo

n

Eu
cl

id
iu

m
 sy

ria
cu

m

M
al

va
 n

ac
le

ct
a

Pl
an

ta
go

 m
aj

or

Pl
an

ta
go

 la
ns

eo
la

ta

Po
ly

go
nu

m
 a

vi
cu

la
re

Po
te

nt
ill

 re
pt

an
s

Ru
m

ex

ro
bo

vi
i

So
nc

s o

ce

So
la

m

 n

m

Si
sy

m

iu
m

 lo

i

Tr

og

 m

us

Tr
ag

op
og

on
 c

ap
ita

tu
s

Xa
nt

hi
um

 st
ru

m

iu
m

Fu
m

ia

 v
ai

nt

ii

Ch
en

op
od

iu
m

 a
lb

um

1 2 3 4 5 6 7 8 9 10 11 12 13 14 15 16 17 18 19 20 21 22

F.gibbosum

F.sambucinum + + + + + +

F.sambusinum

var. minus
+ + + + + +

3-жадвал
Бегона ўтлардан ажратилган Fusarium туркумига кирувчи замбуруғларнинг таксономик ҳолати

Секция Тур Вариация

Discolor Wr.
emend. Bilai

F.gibbosum App. et Wr. emend Bilai
F.sambucinum Fuck.
F. sambucinum. var. minus Wr.
F.heteresporum Nees

Elegans (Wr.) Snyd.
et Hans, emend Bilai.

F.oxysporum (Schlecht) Snyd. et Hans.

F.oxysporum var. orthoceras (Appl. et Wr.) Bilai
F.moniliforme Sheld.
F.moniliforme.
F.moniliforme. var Subglutinans Wr. et Rg.

var. lactis (pir. et Rib.) Bilai.

Martiella Wr.
emend. Bilai.

F.solani (Mart.) App. et Wr.
F. solani
F.javanicum Koord. var. argillaceum (Fr.) Bilai.
F.javanicum.

var. radicicola Wr.

Бегона ўтлардан ажратиб олинган фузариум турлари орасидаги энг кўп

учрайдиган Fusarium oxysporum - 10; F.oxysporum var. orthoceras,

F.javanicum var. radicicola – 6 тадан; F.javanicum - 5; F.sambucinum,

F.moniliforme, F.moniliforme var. subglutinans, F.solani var. argillaceum – 4

тадан; F.sambucinum var. minus - 3; F.heterosporum – 2 та ўсимликдан

ажратиб олинган.

Итузумдошлар оиласига мансуб сабзавот экин далаларида учрайдиган

бегона ўтлардан ажратиб олинган фузариум туркумининг вакиллари учта

секция, еттита тур ва олтита вариацияга тегишли бўлиши аниқланган (3-

жадвал).

Бегона ўтлардан ажратиб олинган бу замбуруғ турлари адабий

манбаларга қараганда турли хил қишлоқ хўжалик экинларида касаллик

қўзғатиши таъкидлаб ўтилган (Билай, 1977).

Фузариум туркумига кирувчи замбуруғ турларининг асосий қисми

қишлоқ хўжалик экинларида вилт кўринишидаги касаллик белгиларини

юзага келтиради. Fusarium oxysporum тури ва вариацияси 150 та ўсимлик

турида, F.moniliforme ва F. solani - 50 та турда, F.sambucinum - 18 та турда,

қолган замбуруғ турлари 5-10 та ўсимлик турларида. F.oxysporum тури ва

вариациялари қишлоқ хўжалик экинларидан ташқари донли экинларда

илдиз, поя, бошоқ ва картошканинг туганакларининг чиришига сабабчи

бўлади.

Fusarium solani эса дуккакли экинларнинг илдизи, пояси ва

меваларида чиришни юзага келтиради. Итузумдошлар оиласига мансуб

сабзавот экинларининг ўсиш даврида ва меваларини омборхоналарда

сақлаш вақтида касалланиши маълум. Бу тур фузариум замбуруғининг

баъзи турлари билан биргаликда заранг, эман, терак, тут ва бошқа

дарахтларда ҳам касаллик қўзғатади.

Fusarium heteresporum бошоқли ўсимликларни зарарлантириши

натижасида, унда бошқа замбуруғларни ривожланишига сабаб бўлади.

Юкорида келтирилган маълумотлар асосида шундай хулосага келиш

мумкинки, итузумдошлар оиласига мансуб сабзавот экин далаларида

учрайдиган бегона ўтлардан ажратилган фузариоз туркумига кирувчи

замбуруғ турлари бир қатор қишлоқ хўжалик экинларида турли хил

касалликларни қўзгатар экан.

3.3. Помидор, болгар қалампири ва бақлажоннинг фузариоз билан

касалланишида бегона ўтларнинг роли

Итузумдошлар оиласига мансуб сабзавот экинлари ва бегона ўтларнинг

қолдиқлари ҳамда бегона ўтларнинг фақат ўзининг колдиқлари сакланган

майдонларда касалликнинг намоён бўлиши май ойининг охирларидан

бошланган бўлса, назоратда, яъни ўсимлик қолдиқларидан тозаланган

майдонларда касалликнинг белгилари помидорда июль ойининг

ўрталаридан, болгар қалампири ва бақлажонда эса август ойининг

ўрталаридан бошлаб кузатилган (4-жадвал).

Бу экинларнинг фузариоз касаллиги билан касалланишининг энг катта

кўрсаткичи итузумдошлар оиласига мансуб сабзавот экинлари ва бегона

ўтларининг қолдиқлари йиғиштириб олинмаган майдонларда бўлиб,

помидорда - 48,8%, болгар қалампирида - 20,0% ва бақлажонда - 31,5% га

тенг бўлган.

Фақат бегона ўтларнинг қолдиқлари сақланган майдонда фузариоз

касаллиги билан помидор - 40%, болгар қалампири -12,3% ва бақлажон -

20,6% зарарланган. Ўсимлик қолдиқларидан тозаланган майдонда

(назоратда) помидорда касалликнинг ривожланиши 11,0% ни, яъни I ва II

вариантларга нисбатан 4,4 ва 3,6 баробар кам бўлган.

Болгар қалампирида бу кўрсаткич 5,9% ни, яъни бошқа тажриба

вариантларига нисбатан мувофиқ равишда 3,4 ва 2,1 баробар кам,

бақлажонда эса касалланиш 8,2% бўлиб, бошқа вариантлардан кўра 3,8 ва

2,5 баробар кам бўлиши аниқланган.

Фузариоз билан энг кўп зарарланиш помидорда, камроқ касалликка

чалиниш эса болгар қалампирида кузатилган бўлса, бақлажоннинг фузариоз



40

билан касалланиши помидордан камроқ, болгар қалампиридан эса нисбатан

кўпроқ бўлиши кузатилган.

Фузариоз касаллиги помидор, болгар қалампири ва бақлажоннинг

ҳосилдорлигига сезиларли таъсир қилиши аниқланган (5-жадвал).

Сабзавот экинлари ва бегона ўтларнинг қолдиқлари йиғиштириб

олинмаган майдонларда фузариоз туфайли помидорнинг 36,4%, болгар

қалампирининг 25,0%, бақлажоннинг эса 31,2% ҳосили йўқотилган бўлса,

фақат бегона ўтларнинг қолдиқлари йиғиштириб олинган майдонларда бу

кўрсаткич помидорда 28,6%, болгар қалампирида 18,2%, бақлажонда 22,2%

ни ташкил этган.

Ўсимлик қолдиқларидан тозаланган майдонда, яъни назоратда соғлом

ўсимликка нисбатан касаллик таъсирида ҳосилнинг камайиши помидорда

16,7%, болгар қалампирида 7,7%, бақлажонда 12,0% га тенг бўлган.

Фузариоз касаллиги натижасида фақат ҳосилдорлик эмас, балки

ҳосилнинг сифати ҳам кескин ёмонлашиб, касал ўсимликлардаги

меваларнинг нисбатан майда бўлиши ва товарлик хусусиятларининг

пасайиши кузатилган.

4-жадвал

Итузумдошлар оиласига мансуб сабзавот экинларда фузариоз касаллигининг ривожланиш динамикаси

Тажриба

вариантлари

Касалликнинг ривожланиши, % ҳисобида

Сабзавот
экинлари ва

бегона ўтларнинг
қолдиқлари

йиғиб олинмаган
майдон

8,0 2.7 3.1 15.6 7.6 8.9 27.4 10.2 12.7 29.5 12.0 15.8 36.1 14.5 17.1 40.3 19.4 24.9 42.7 19.8 29.3 48.8 20.0 31.5

Бегона
ўтларнинг

қолдиқлари
йиғиштириб
олинмаган

майдон

6.3 2.1 2.6 13.0 6.6 7.6 23.6 9.3 11.5 24.3 9.3 11.7 30.0 10.3 12.4 33.6 11.4 15.3 37.3 12.0 19.1 40.0 12.3 20.6

Ўсимлик
қолдиқларидан

тозаланган
майдон (Назорат)

- - - - - - - - - 1.6 - - 2.4 - 1.3 3.6 1.4 5.8 10.3 3.2 7.4 11.0 5.9 8.2

5-жадвал

Фузариоз касаллигини итузумдошлар оиласига мансуб сабзавот экинлари ҳосилдорлигига таъсири

Тажриба вариантлари

Битта ўсимликнинг ҳосилдорлиги, кг ҳисобида
Помидор Болгар қалампири Бақлажон

Сабзавот экинлари ва
бегона ўтларнинг

қолдиклари йиғиштириб
олинмаган майдон

1,1 0,7 36,4 1,0 0,75 25,0 1,6 1,1 31,2

Бегона ўтларнинг
колдиқлари йиғиштириб

олинмаган майдон
1,4 1,0 28,6 1,1 0,9 18,2 1,8 1,4 22,2

Ўсимлик колдиқлҳаридан
тозаланган майдон

(назорат)
1,8 1,5 16,7 1,3 1,2 7,7 2,5 2,2 12,0

Помидор, болгар қалампири ва бақлажоннинг фузариоз касаллигининг

зарари соғлом помидор кўчатларида ўртача мевалар сони 12,2-20,0 донагача

бўлган бўлса, касал помидор тупларида эса уларнинг сони 7,8-16,6 донагача

бўлган.

Фузариоз касаллиги туфайли помидор тупларидаги мевалар сонининг

йўқотилиши помидор ўсимлиги ва бегона ўтларнинг қолдиқлари йиғиштириб

олинмаган майдонда энг кўп кузатилиб, унинг ҳар тупидан ўртача 36,1%

мевалар нобуд бўлган.

Фақат бегона ўтларнинг қолдиқлари йиғиштириб олинмаган

майдонларда ҳар бир помидор тупидан йуқотилган мевалар сонига нисбатан

камроқ бўлиб, унинг кўрсаткичи 25,6% ни ташкил этган. Бу кўрсаткич

ўсимлик қолдиқларидан тозаланган майдонда 5,5% тенг бўлган.

Болгар қалампирининг соғлом ўсимликларда меваларнинг ўртача сони

20-26 донага, касал тупларда 15-25,1 донага етган.

Фузариоз таъсирида бир туп болгар қалампиридан йуқотилган мевалар

сони I вариантда 5 дона ёки 25%, II вариантда 2,5 дона ёки 11,7% ва III

вариантда 0,9 дона ёки 3,4% бўлганлиги аниқланган.

Соғлом бақлажон тупларида мевалар сони 16-25 дона, касал ўсимлик

тупларида 11-23,8 дона бўлиши кузатилган.

Фузариоз касаллиги натижасида ҳар бир тупдаги меваларнинг

йўқотилиши I вариантда энг кўп бўлиб, унинг кўрсаткичи 31,2% ни, мевалар

сонига нисбатан камайиши II вариантда намоён бўлиб 16,1% тенг бўлиб, III

вариантда бу кўрсаткич 4,5% га етган. Юқорида келтирилган тажриба

натижаларидан чиқадиган хулоса шундан иборатки, итузумдошлар оиласига

мансуб сабзавот экин далаларида учрайдиган бегона ўтларнинг фузариоз

касаллиги туфайли бу касалликни қўзғатувчи Fusarium туркумига кирувчи

замбуруғ турлари ўсимлик қолдиқлари билан биргаликда тупроқда сақланиб

қолиши натижасида помидор, болгар қалампири ва бақлажон кўчатлари

экилганда уларнинг илдизлари орқали ишлов бериш вақтида ўсимлик ичига

инфекциянинг кириб келишига имкон яратади.

3.4. Сабзавот экинларининг фузариоз касаллигига қарши

кураш чоралари

3.4.1. Ниҳолларнинг фузариоз касаллигига қарши кураш чоралари

Уруғ экишдан олдин иссиқхоналардаги тупроқни дезинфекция қилиш

ёки алмаштириш лозим. Унаётган уруғ, уруғпалла, ниҳол ва илдиз чириш

касалликларига қарши курашнинг энг самарали усули тупроқни буғ ёки

кимёвий препаратлар (метилбромид, дазомет) ёрдамида

зарарсизлантиришдир. Касаллик кўчатларда кўрингандан кейин фунгицид

қўллаш бефойда, аммо у патогенлар тарқалиши ва касаллик ривожланишини

камайтириши мумкин.

Помидор, қалампир ва бақлажон уруғлари паст нисбий намлик ва паст

ҳароратда сақланиши, сифатли ва юқори ўсиш энергиясига эга бўлиши,

экишдан олдин 2 кун давомида 52оС ва 1 кун 72оС ҳароратда қиздирилиши,

самарали ва таъсир доираси кенг фунгицид (мисол учун, Витавакс 200ФФ)

ёки триходермин (7 г/кг) билан дориланиши, кўчатларнинг тагига Террахлор

Супер Х фунгицидининг эритмаси қуйилиши лозим (6-жадвал).

Уруғлик экиш учун тайёрланган тупроқ (компост)ни, барча патогенларга

қарши Террахлор Супер Х билан зарарсизлантириш энг юқори самара

беради.

Кўчат ўстириш жараёнида тупроқ ҳарорати 18оС дан паст ва намлиги

керагидан ортиқ бўлмаслиги лозим; агротехника қоидаларига тўла риоя

қилиш, экинни илиқ сув билан суғориш, касалликка чалинган, нимжон

ниҳолларни ягана пайтида олиб ташлаш керак.

Юқорида кўрсатилган препаратлар бўлмаса, кўчат экишдан олдин

тупроқни қайноқ сув ёки 1% ли марганцовка эритмаси билан суғориш лозим.

Қора оёқнинг ўчоғи топилса, касал ниҳолларни эҳтиёткорлик билан олиб

ташлаш, ўша жойга калий перманганат эритмаси (10 л сувга 3-5 г KMnO4)

қуйиш, камроқ зарарланган кўчатларни ҳам ўша эритма билан суғориш,

уларнинг қўшимча илдизлари ривожланиши учун ўсимлик тагига 2 см

баландликда мульча (юқори ҳароратда қиздирилган қум ёки қум ва кул



45

аралашмасини 1 кв м майдонга 100 г сарфлаб) солиш, сўнгра бир ҳафта

давомида суғормаслик лозим (Хасанов, 2010).

3.4.2. Сабзавот ўсимликларинг фузариозига қарши кураш чоралари

Тупроқни илдиз етган чуқурликкача, одатда 25 см гача,

зарарсизлантириш муҳим аҳамиятга эга. Энг самарали усул – буғ билан

зарарсизлантиришдир. Фузариоз сўлишнинг жуда кучли ривожланиши

кузатиладиган минтақаларда зарарсизлантирилган тупроққа чидамли

навларни ёки пайванд қилинган ўсимлик кўчатларини экиш тавсия қилинади.

Уруғликни самарали фунгицидлардан бири билан дорилаш, алмашлаб экиш,

ўсимлик қолдиқларини йўқотиш, экин яхши ўсиши ва ривожланиши учун

зарур агротехника қоидаларига риоя қилиш, ўсимликларнинг қўшимча

томирлари ривожланиши учун тупроқ устига мульча солиш, касал кўчат ва

ўсимликларни юлиб олиб ташлаш, ортиқча азотли ўғит бермаслик, сўлишга

чидамли навларни экиш – тупроқни зарарсизлантиришга қўшимча кураш

чоралари деб ҳисобланади.

6-жадвал

Уруғларни экишдан олдин дорилашда қўлланиладиган препаратлар
Препарат ишлаб

чиқарувчи фирма,
мамлакат, қайта
руйхатга олиш

санаси

Таъсир
этувчи
модда

Сарф меъёри, кг
ёки л 1 т  уруққа
ёки илдизмевага

Препаратдан
фойдаланиладиган

экин тури

Қайси касалликка
қарши ишлатилади

Ишлатиш муддати усули ва
тавсия этилган чекловлар

Витавакс 200ФФ,

34% с.сус.к.

“Кемтура

Незерландз Б.В”,

31.12.2009

Карбоксин +

тирам
2,5-3,0 л/т

Помидор,

бақлажон,

қалампир турлари

Тупроққа экилган

уруғлик, майса ва

илдизнинг фузариоз,

ризоктониоз, питиоз

чиришлари ва

фузариоз сўлиш

Уруғ препарат суспензиясида 1 т

уруққа 10-12.5 л эритма

сарфланган ҳолда дориланади

Террахлор Супер Х

31,6% эм.к.

“Кемтура

Незерландз Б.В”,

31.12.2009

Этридиазол

66 г/л +

Куинтоцен

(ПХНБ) 250

г/л

1) Тупроққа 10

мл/кв.м; 2)

ниҳоллар кўчириб

экилгач: 1 кўчатга

0,15-0,2 мл (15-20

мл ишчи эритмаси)

Помидор,

бақлажон,

қалампир турлари

Тупроққа экилган

уруғлик, майса ва

илдизнинг фузариоз,

ризоктониоз, питиоз

чиришлари ва

фузариоз сўлиш

1) Кўчат тайёрлаш даврида
қўлланилиши: 10 л сувга 10 мл
препарат солиб ишчи эритмаси
тайёрланади ва кўчат олиш учун
уруғ экишга тайёрланган
яшиклардаги тупроқнинг 1 кв.м
майдонига, 10 см чуқурликда
солинади ва уруғ экилади.

2) Ниҳоллар кўчириб
экилгандан сўнг қўлланилиши:
100 л сувга 1 л препарат солиб
ишчи эритмаси тайёрланади. Ёш
(1-2 барг чиқарган) ниҳолларнинг
тагига 15 мл, каттароқ (3-4
баргли) ниҳолларнинг тагига 20
мл ишчи эритмаси қуйилади.

ХУЛОСАЛАР

1. Итузумдошлар оиласига мансуб сабзавот экин далаларида кенг

тарқалган бегона ўтларнинг 22 тури, яъни 36,2% фузариоз касаллиги билан

касалланиши кузатилган.

2. Бегона ўтлар билан энг кўп ифлосланиш даражаси помидор экин

майдонларида (III-V балл), нисбатан камрок, зарарланиш эса бақлажон экин

майдонларида (I-III балл) кузатилган.

3. Итузумдошлар оиласига мансуб сабзавот экин далаларида учрайдиган

касалликка чалинган бегона ўтлардан ажратиб олинган фузариум

туркумининг вакиллари 3 секция, 7 тур ва 6 вариацияга тегишли экан.

4. Помидор, болгар қалампири ва бақлажоннинг фузариоз касаллиги

билан энг кучли зарарланиши ҳамда ҳосилининг кўп йўқотилиши, сабзавот

экинлари  ва бегона ўтларнинг қолдиқлари йиғиб олинмаган далаларда

кузатилган.

5. Помидор, болгар қалампири ва бақлажон уруғларини экиш олдидан

Витавакс 200ФФ 34% с.сус.к препарати билан дорилаш ҳамда экинлар

ниҳоллари остига Террахлор Супер Х 31,6% эм.к. препарати билан ишлов

бериш фузариоз касаллигига яхши самара берар экан.

ФОЙДАЛАНИЛГАН АДАБИЁТЛАР РЎЙХАТИ

Селекция, уруғчилик ва ўсимликларни ҳимоя қилиш факультетининг IV-
босқич 4-72 гуруҳ талабаси Маткаримов Расулнинг «Цитрус экинларининг
касалликлари ва уларга қарши кураш чораларининг таҳлили» мавзусидаги

битирув малакавий ишига

Т А Қ Р И З
Цитрус экинлари ҳам бошқа қишлоқ жўжалик экинлари сингари турли

хил касалликларга чалинади. Бу касалликларни асосан микроорганизмлар,
яъни вируслар, бактериялар ва замбуруғлар келтириб чиқаради. Цитрус
экинлари касалликлари қаторига гоммоз, фитофтороз, антракноз,
альтернариоз, ризоктониоз, кулранг чириш, қора доғланиш, фузариоз сўлиш,
меланоз, калмараз, ҳар хил мева чиришлари ва моғорлари ҳамда бир нечта
карантин касалликлари киради. Бу касалликлар ўсимликларни ривожланиши
сусайтириш билан бирга, уларни ҳосилдорлигига ва меваларининг сифатига
ҳамда товарлик хусусиятларига ҳам салбий таъсир кўрсатади.

Тақриз учун берилган битирув малакавий иши айнан шу муаммони
ўрганишга бағишланган бўлиб, талаба Маткаримов Расулни адабий
манбаларни таҳлил қилиши асосида гоммоз, антракноз, фитофтороз, меланоз,
меваларнинг кўпгина чириш касалликлари, минерал элементлар етишмаслик
касалликлари ҳамда Ўзбекистон Республикаси карантин касалликлари
рўйхатига киритилган цитрус экинларининг мальсекко, тристеза, бактериал
рак ва учидан сарғайиш касалликларининг тавсифи батафсил берилган.
Бундан ташқари, бу касалликларга қарши амалга ошириладиган карантин
тадбирлари бўлиқ келтирилган.

Ушбу битирув малакавий иши иловалардан ташқари компьютерда
терилган 56 бетдан иборат бўлиб, 4 та жадвал, 16 та расм ва 26 та адабиётдан
(4 та хорижий адабиёт ва 7 та сайт) иборат.

Маткаримов Расулнинг битирув малакавий иши яхши жиҳозланган ва
расмийлаштирилган бўлиб, ҳимоя қилиш учун тавсия қилиш мумкин.

Тошкент давлат аграр университети
ўсимликларни ҳимоя қилиш
кафедраси доценти                                                                      Ортиқов У.Д

Селекция, уруғчилик ва ўсимликларни ҳимоя қилиш факультетининг IV-
босқич 4-72 гуруҳ талабаси Маткаримов Расулнинг «Цитрус экинларининг
касалликлари ва уларга қарши кураш чораларининг таҳлили» мавзусидаги

битирув малакавий ишига

Х У Л О С А
Цитрус экинлари ўзининг ривожланиши давомида вегетация даврида

ҳар хил касалликларга чалинади. Бу касалликлар ўз ўзидан уларни
ривожланишини секинлаштириши билан бирга, уларни ҳосилдорлигини
камайтиради ҳамда уларнинг сифатини пасайтиради. Лимон, мандарин,
апельсин ва грейпфрут каби цитрус экинларини касалликлари бу экинлар
катта катта плантацияларда ўстириладиган деярли ҳамма жойларда яхши
ўрганилган. Бизнинг Республикамизда эса цитрус экинларини касалликлари
уларни экин сифатида юртимизга кириб келганига ҳали кўп бўлмаганлиги ва
катта майдонларда экилмаганлиги сабабли деярли ўрганилмаган. Шунинг
учун биз цитрус экинларини касалликларини ўрганиш учун адабий манбалар
билан танишиб чиқиб, бу экинларда кенг тарқалган касалликларни ва уларга
қарши кураш чораларини таҳлил қилиш мақсадида талаба Маткаримов
Расулнинг битирув малакавий иши мавзусини шунга бағишладик.

Маткаримов Расул битирув малакавий ишини бажариш давомида
цитрус экинларининг касалликларини адабий манбалар асосида ўрганди. Шу
билан бирга бу касалликларга қарши самарали кураш чоралари билан ҳам
батафсил танишиб чиқди.

Р.Маткаримов битирув малакавий ишини бажариш давомида
камтаринлиги ва меҳнатсеварлиги билан ажралиб турди. Унга топширилган
ишларга маъсулият билан ёндошиб ўз вақтида бажаришга эришди.

Тавсия этилаётган битирув малакавий иши ҳимояга рухсат этилиши
мумкин.

Илмий раҳбар, Қишлоқ хўжалик
биотехнологияси ва фитопатологияси
кафедраси мудири, б.ф.д. Б.О.Хасанов

